
“Интернет-банкинг” тизимига хизмат кўрсатишга
_______-сонли ШАРТНОМА
	______________ ш.
	20___ йил “____” ______________


Кейинги ўринларда “Банк” деб аталадиган АТБ «InFinBank»нинг ________________________________ филиали номидан _____________________даги _____-сонли ________________________________ асосида иш кўрувчи филиал бошқарувчиси __________________________, бир тарафдан, ва кейинги ўринларда “Мизож” деб аталадиган ________________________________________ номидан _____________________________ асосида иш кўрувчи ______________________________, иккинчи тарафдан, ушбу шартномани қуйидагилар тўғрисида туздилар:
1. Шартнома предмети

1.1. Банк Мижозга Имзолар намуналари ва муҳр изи (мавжуд бўлган тақдирда) қўйилган варақчада кўрсатилган шахсларнинг электрон рақамли имзоларидан фойдаланган ҳолда кейинчалик сўмдаги ва чет эл валютасидаги тўловларни амалга ошириш ҳамда кўчирмалар олиш учун Банкка ҳужжатни электрон кўринишда тақдим этиш имконини берувчи “Интернет-банкинг” - банк ҳисоб варақларига масофадан хизмат кўрсатиш Тизими (кейинчалик – Тизим) дан фойдаланган ҳолда Мижознинг ҳисобварағига хизмат кўрсатади.
1.2. Мазкур шартномада қуйидаги асосий тушунчалар қўлланилади:
· электрон рақамли имзо (ЭРИ) — электрон ҳужжатдаги мазкур электрон ҳужжат ахборотини электрон рақамли имзонинг ёпиқ калитидан фойдаланган ҳолда махсус ўзгартириш натижасида ҳосил қилинган ҳамда электрон рақамли имзонинг очиқ калити ёрдамида электрон ҳужжатдаги ахборотда хатолик йўқлигини аниқлаш ва электрон рақамли имзо ёпиқ калитининг эгасини идентификация қилиш имкониятини берадиган имзо;
· электрон рақамли имзонинг ёпиқ калити — электрон рақамли имзо воситаларидан фойдаланган ҳолда ҳосил қилинган, фақат имзо қўювчи шахснинг ўзига маълум бўлган ва электрон ҳужжатда электрон рақамли имзони яратиш учун мўлжалланган белгилар кетма-кетлиги;
· электрон рақамли имзонинг очиқ калити — электрон рақамли имзо воситаларидан фойдаланган ҳолда ҳосил қилинган, электрон рақамли имзонинг ёпиқ калитига мос келувчи, ахборот тизимининг ҳар қандай фойдаланувчиси фойдалана оладиган ва электрон ҳужжатдаги электрон рақамли имзонинг ҳақиқийлигини тасдиқлаш учун мўлжалланган белгилар кетма-кетлиги;
· электрон ҳужжат — электрон шаклда қайд этилган, электрон рақамли имзо билан тасдиқланган ҳамда электрон ҳужжатнинг уни идентификация қилиш имконини берадиган бошқа реквизитларига эга бўлган ахборот.
2. Умумий қоидалар
2.1. Тарафлар қуйидагиларни эътироф этади:
- PKCS халқаро стандартларига (RSA стандарт) мувофиқ ишлайдиган ва электрон ҳужжатлар Мижоздан Банкка юборилганда Тизимда фойдаланиладиган электрон рақамли имзо усулини;
- электрон рақамли имзо билан тасдиқланган электрон ҳужжат ўзбошимчалик билан ўзгартирилганда ЭРИ нотўғри бўлиб қолишини, яъни ЭРИни текшириш салбий натижа беришини;
- Мижоз ЭРИсининг ёпиқ калитини билмай туриб, Мижознинг ЭРИсини сохталаштириш, Мижоз номидан электрон ҳужжатнинг тўғри электрон рақамли имзосини яратишнинг имкони йўқлигини;
- Мижознинг ЭРИси билан тасдиқланган электрон ҳужжатларнинг Мижоз раҳбари томонидан имзоланган ва Мижоз муҳрининг изига (мавжуд бўлган тақдирда) эга бўлган тегишли қоғоз ҳужжатларга тенглигини. Мижознинг ЭРИси бўлмаган электрон ҳужжатлар Банк томонидан кўриб чиқилмайди ва ижро этилмайди. Бунда электрон ҳужжатлар устун ҳисобланади ва қоғоз ҳужжатларга мувофиқ бўлмаганда Мижоз томонидан қоғоз ҳужжатлар тузатилиши лозим;
- Мижознинг ЭРИси қўйилган, Банкдаги тизим орқали тузиладиган электрон ҳужжатлар низоли масалаларни ҳал этиш учун далилий материал ҳисобланишини. ЭРИга эга бўлмаган электрон ҳужжатлар низоли масалалар мавжуд бўлганда далилий материал ҳисобланмайди;
- Мижоз раҳбарининг имзоси ва муҳрининг изи (мавжуд бўлган тақдирда) билан тасдиқланган Мижознинг ЭРИси очиқ калитининг сертификатида кўрсатилган Мижоз ЭРИсининг очиқ калити Мижозга тегишлилигини;
- тизим билан ишлашда ягона вақт шкаласи сифатида Тошкент минтақасининг вақти ҳисобланишини. ЎзР Марказий банки аппарат воситаларининг тизимли соатларининг вақти назорат вақти ҳисобланади.
2.2. Мижоз Банк хизматларига қуйидагича ҳақ тўлайди:
- Банкнинг амалдаги тарифига биноан;
- электрон калитни ишдан чиқарганлик, йўқотганлик учун – Банк тарифига биноан.
2.3. Ушбу Шартнома бўйича хизматларга ҳақ тўлаш Мижознинг ҳисобварағидан пул маблағларини акцептсиз тартибда ҳисобдан чиқариш йўли билан амалга оширилади.
2.4. Ушбу Шартноманинг Тарафлари Банк томонидан Мижозга Шартноманинг 3.1.6-кичик бандида қайд этилган хабарнинг “Интернет-банкинг” дастури орқали юборилишини лозим даражада хабардор қилиш деб эътироф этади. “Интернет-банкинг” дастуридан хабарноманинг тегишли скрин-шотини чоп этиш Банк томонидан Мижозга хабарнома юборилганлиги тўғрисидаги тасдиқ ҳисобланади.
2.5. Мижоз томонидан ушбу шартноманинг 3.2.7-бандида кўрсатилган мажбурият бажарилмаган тақдирда ЭРИ калитининг амал қилиш муддати узайтирилгунга қадар ҳисобварақ бўйича тўловларни кейинчалик амалга ошириш учун Мижоз томонидан Банкка электрон кўринишда ҳужжатлар тақдим этилишининг имкони бўлмайди.
3. Тарафларнинг ҳуқуқ ва мажбуриятлари
3.1. Банк:
3.1.1. Мижозга очилаётган ЭРИнинг калитини рўйхатдан ўтказиши шарт;
3.1.2. калитларни (ЭРИнинг очиқ калити ва ЭРИнинг ёпиқ калитини) Мижозга, айнан бевосита ваколатли шахсга (биринчи имзо ҳуқуқига эга бўлган раҳбарга ёки Мижознинг ишончномаси асосида иш кўрувчи шахсга) қабул қилиш-топшириш далолатномасига (1-илова) биноан имзо қўйдирган ҳолда ўта махфий ёпиқ ва муҳрланган ҳолда бериши шарт;
3.1.3. Мижозга қуйидаги хабарномаларни юборишга ҳақли, бироқ мажбур эмас:
- Мижоз номига янги ҳужжатларнинг келиб тушганлиги;
- умумий ахборот хабарлари (янги хизматлар ва ҳ.к.);
- шахсий ахборот хабарлари.
3.1.4. Мижоз томонидан ЭРИнинг ёпиқ ва унга мос келувчи очиқ калитининг амал қилишини бекор қилиш тўғрисида ёзма хабарнома тақдим этилган тақдирда, Мижоз ЭРИсининг мавжуд фаол очиқ калитини тизимдан ўчириш ҳуқуқига эга;
3.1.5. Мижоз ЭРИсининг калитлари обрўсизланиши юзасидан шубҳа туғилганда ёки Мижознинг имзо ҳуқуқига эга бўлган шахсларининг рўйхати ўзгарганда Мижозни огоҳлантирмасдан Мижоз ЭРИсининг фаол очиқ калитини блокировка қилиш ва Мижоздан Мижоз ЭРИси калитларининг жуфтини ўзгартиришни талаб қилиш ҳуқуқига эга;
3.1.6. шубҳали операцияга гумон қилинганда Мижоздан ҳужжатни раҳбарнинг имзоси ва муҳр изи (мавжуд бўлган тақдирда) билан қоғоз шаклида расмийлаштиришни талаб қилиш ҳуқуқига эга. 
3.1.7. Мижоз томонидан талаб қилиб олингунча депозит (ҳисоб-китоб) ҳисобварағи бўйича “Интернет-банкинг” тизимидан фойдаланган ҳолда 30 (ўттиз) календарь куни мобайнида тўловлар амалга оширилмаганда Мижозга “Интернет-банкинг” дастури орқали хабар жўнатиш йўли билан ушбу шартноманинг 7.2-бандида назарда тутилган тартибда мазкур шартномани бекор қилиш ва 3 (уч) кунлик муддатда ЭРИнинг калитини қайтаришнинг зарурлиги тўғрисида хабарнома юбориш ҳуқуқига эга;
3.1.8. Мижоз томонидан ушбу шартноманинг 3.2.5-кичик бандида назарда тутилган мажбуриятлари бажарилмаган тақдирда унинг талаб қилиб олингунча депозит (ҳисоб-китоб) ҳисобварағидан керакли миқдоридаги суммани ҳисобдан чиқариш ҳуқуқига эга;
3.1.9. ЭРИ калитининг амал қилиш муддати тугашидан 30 (ўттиз) кун олдин Мижозга “Интернет-банкинг” дастури орқали хабар жўнатиш йўли билан шу ҳақида тегишли хабарнома юборади;
3.1.10. Ўзбекистон Республикасининг амалдаги қонун ҳужжатлари ҳамда жиноий фаолиятдан олинган даромадларни легаллаштиришга, терроризмни молиялаштиришга ва оммавий қирғин қуролини тарқатишни молиялаштиришга қарши курашиш тўғрисидаги қонун ҳужжатларида назарда тутилган ҳолларда ҳисобварақ бўйича операцияларни тўхтатиб туриш ёки уларни ижро этишни рад этиш ҳуқуқига эга;
3.1.11. жиноий фаолиятдан олинган даромадларни легаллаштиришга, терроризмни молиялаштиришга ва оммавий қирғин қуролини тарқатишни молиялаштиришга қарши курашиш тўғрисидаги қонун ҳужжатлари нормаларида назарда тутилган ҳолларда ушбу Шартномани бир тарафлама тартибда бекор қилиш ҳамда Мижозга “Интернет-банкинг” дастури орқали хабар жўнатиш йўли билан ушбу шартноманинг 7.2-бандида назарда тутилган тартибда мазкур шартномани бекор қилиш ва 3 (уч) кунлик муддатда ЭРИнинг калитини қайтаришнинг зарурлиги тўғрисида хабарнома юбориш ҳуқуқига эга;
3.1.12. “Интернет-банкинг” хизматидан фойдаланган ҳолда шубҳали операциялар ўтказилганлиги тўғрисида гумонлар мавжуд бўлганда Мижозни жойлашган ери (почта манзили) ёки ушбу шартномада кўрсатилган манзил бўйича, шу жумладан бевосита ушбу шартномада кўрсатилган шахс томонидан операцияларнинг амалга оширилиши жараёнини ўрганишга ҳақли;
3.1.13. Мижоз томонидан “Интернет-банкинг” хизматидан фойдаланган ҳолда шубҳали операциялар амалга оширилганлиги аниқланган тақдирда Мижозга ушбу хизматни кўрсатишни тўхтатиб туриш ёки Мижоз ўтказилган операцияларнинг қонунийлиги юзасидан ёзма тушунтириш бергунига қадар мазкур хизматни кўрсатишни рад этиш ҳуқуқига эга;
3.1.14. Мижоз томонидан “Интернет-банкинг” хизматидан фойдаланган ҳолда шубҳали операциялар амалга оширилганлиги аниқланган тақдирда 3 банк кунига мазкур хизматни кўрсатишни тўхтатиб туриши шарт;

3.1.15. Мижоз “Интернет-банкинг” хизматидан жиноий фаолиятдан олинган даромадларни легаллаштириш, терроризмни молиялаштириш ва оммавий қирғин қуролини тарқатишни молиялаштириш мақсадида фойдаланганлиги юзасидан асосли шубҳалар мавжуд бўлган тақдирда ушбу Шартномани бекор қилишнинг тахминий санасидан 1 кун олдин бу ҳақда Мижозни ёзма равишда хабардор қилган ҳолда ушбу шартномани белгиланган тартибда бекор қилиши шарт.
3.2. Мижоз:
3.2.1. ҳужжатларни Ўзбекистон Республикасининг амалдаги қонун ҳужжатларининг қоидаларига мувофиқ тўлтириши шарт;
3.2.2. Банкдан калитларни (ЭРИнинг очиқ калитини ва ЭРИнинг ёпиқ калитини) ўз қўли билан (шахсан биринчи имзо ҳуқуқига эга бўлган ташкилот раҳбари ёки Мижознинг ишончномаси асосида иш кўрувчи шахс) олиши шарт;
3.2.3. пароль ва электрон Тизимда фойдаланиладиган ЭРИнинг калитини қатъий сир сақлаши ҳамда учинчи шахсларга бермаслиги шарт;
3.2.4. электрон тизимга рухсатсиз киришга уриниш аниқланганлиги ҳамда ЭРИнинг калитлари йўқолганлиги тўғрисида Банкни бир иш куни мобайнида ёзма равишда дарҳол хабардор қилиши шарт;
3.2.5. Банкдан ушбу шартноманинг 3.1.7-кичик бандида назарда тутилган хабарнома олинган ёки ушбу шартноманинг 7.2-бандида кўрсатилган тартибда мазкур шартнома бекор қилинган кундан бошлаб 3 (уч) календарь куни мобайнида Банкка тегишли қабул қилиш-топшириш далолатномаси бўйича олинган ЭРИнинг калитини қайтариши шарт;
3.2.6. ушбу билан Мижоз томонидан ушбу шартноманинг 3.2.5-кичик бандида назарда тутилган ўз мажбуриятлари бажарилмаган тақдирда Банк томонидан Мижознинг депозит (ҳисоб-китоб) ҳисобварағидан керакли миқдоридаги сумманинг ҳисобдан чиқарилишига розилигини тасдиқлайди;
3.2.7. ЭРИнинг амал қилиш муддати тугагунга қадар уни узайтириш учун Банкка икки йилда бир марта ЭРИнинг ёпиқ калитини тақдим этиши шарт;
3.2.8. Банкка Мижоз ЭРИсининг ёпиқ ва унга мос келувчи очиқ калитининг амал қилишини бекор қилиш тўғрисида ёзма хабарнома тақдим этган ҳолда ўз ЭРИсининг фаол очиқ калитининг амал қилишини муддатидан олдин бекор қилишга ҳамда Мижоз ЭРИсининг фаол очиқ калитини блокировка қилишга ҳақли;
3.2.9. Мижоз раҳбарининг имзоси ва муҳрининг изи (мавжуд бўлган тақдирда) билан тасдиқланган ёзма аризага биноан ЭРИ калитларини қайта генерация қилишга электрон сўров тузишга ёхуд калитларнинг янги (ёки қўшимча) жуфтини тайёрлашни сўрашга ҳақли;
3.2.10. ёзма сўровга асосан ўзининг тизимдаги ишини 30 (ўттиз) календарь кунидан ортиқ бўлмаган муддатга вақтинча блокировка қилишга ҳақли;
3.2.11. ушбу шартномага қўшимча хизматлар сифатида SMS-хабарчи хизматига уланишга ҳақли, бунда тегишли ваколатли масъул шахснинг мобиль телефон рақами кўрсатилади. Ушбу хизматни ёқиш/ўчириш Интернет-банкинг интерфейсида мазкур ҳаракатларни ЭРИ билан тасдиқлаган ҳолда амалга оширилади. Мазкур хизмат учун тўлов Банкнинг Тарифларига биноан белгиланади. Хабардор қилинадиган операциялар рўйхати Банк томонидан мустақил равишда белгиланади;
3.2.12. Банк хизматларига Банк билан келишилган тарифларга биноан ўз вақтида ҳақ тўлаши шарт. 
3.2.13. ушбу шартнома тузилган куни у томонидан Банкнинг электрон калитни қайтариш бўйича талаби бажарилмаган тақдирда Банк унинг ҳисобварағидан пул маблағларини ҳисобдан чиқаришига ушбу шартномага 2-иловада кўрсатилган шакл бўйича ёзма розилик бериши шарт;
3.2.14. ушбу шартномага кўра ўз вакили орқали электрон калитни олмоқчи бўлган тақдирда ушбу шартномага 3-иловада кўрсатилган шакл бўйича электрон калитларни олишга ишончнома расмийлаштириши ва Банкка топшириши шарт.
4. Тарафларнинг жавобгарлиги
4.1. Ушбу Шартнома бўйича ўз мажбуриятларини бажармаганлиги ёки лозим даражада бажармаганлиги учун тарафлар Ўзбекистон Республикасининг амалдаги қонун ҳужжатларига мувофиқ жавобгар бўлади.
4.2. Мижоз ЭРИсининг калитидан учинчи шахсларнинг ёки фойдаланиш ҳуқуқига эга бўлмаган шахсларнинг фойдаланиши (мижознинг ЭРИ калитини йўқотиб қўйиши, паролларни бериши ва ҳ.к.), шунингдек Мижоз томонидан ушбу Шартноманинг 3.2.4-бандига биноан ўз мажбуриятларининг бажарилмаганлиги натижасида Мижозга етказилган зарар учун Банк жавобгар бўлмайди.
4.3. Мижоз калитни йўқотиб қўйганда ва янгисини тайёрлатганда Мижоз Банкка калит қийматини қоплаб беради.
4.4. Мижоз томонидан нотўғри электрон почта манзили/мобиль телефон рақами кўрсатилиши, учинчи шахсларнинг электрон почта манзили/мобиль қурилмадаги ахборотдан фойдаланиши натижасида банк сирини ташкил этувчи маълумотлар Мижознинг айби билан учинчи шахсларга ошкор қилинган тақдирда Мижоз жавобгар бўлади, бунда Мижоз ушбу факт бўйича Банкка ҳеч қандай эътироз билдирмаслик мажбуриятини олади.
4.5. Тарафлар форс-мажор ҳолатлар, яъни енгиб бўлмас куч ҳолатлари юзага келган тақдирда ушбу Шартнома бўйича ўз мажбуриятларини бажармаганлиги ёки лозим даражада бажармаганлиги учун жавобгарликдан озод қилинади, уларга табиий офатлар, ёнғинлар, ҳалокатлар, электр энергиясининг ўчиб қолиши, алоқа линияларининг шикастланиши, оммавий тартибсизликлар, иш ташлашлар, ҳарбий ҳаракатлар, учинчи шахсларнинг қонунга ҳилоф ҳаракатлари, Шартномада кўрсатилган фаолият турларини тўғридан-тўғри ёки билвосита тақиқловчи ёхуд тарафлар Шартнома бўйича ўз мажбуриятларини бажаришига тўсқинлик қилувчи қонун ҳужжатларининг кучга кириши кабилар киради. Бунда уларнинг таъсиридан жабр кўрган тараф бошқа тарафни ушбу ҳолатлар юзага келганлиги тўғрисида дарҳол хабардор қилиши керак.
4.6. Мижоз томонидан ушбу Шартнома бўйича ҳар ойлик тўлов амалга оширилмаган тақдирда Банк тўлов амалга оширилмаган ойда хизмат кўрсатишни тўхтатиб туради.
4.7. Банк ушбу шартнома бўйича мажбуриятларни лозим даражада бажармаслик билан бошқа тарафга етказилган зарар учун, агар бундай мажбуриятларни лозим даражада бажармаслик енгиб бўлмас куч ҳолатлари, шу жумладан телекоммуникация тизимларининг ишдан чиқиши таъсирида келиб чиққан бўлса, жавобгар бўлмайди.
4.8. Мижоз Тизимдан фойдаланган ҳолда ЭРИ билан тасдиқланган электрон тўлов ҳужжати тузган ҳолда миллий ва чет эл валютасида тўловларни амалга оширса, электрон тўлов топшириқномаларини расмийлаштириш ва улардаги маълумотлар тўғрилиги учун жавобгар бўлади.
5. Рекламациялар
5.1. Ушбу Шартномадан келиб чиқадиган барча низолар тинч йўл билан икки тарафлама музокаралар орқали ҳал этилади, келишувга эришилмаган тақдирда эса низолар Банк жойлашган ҳудуддаги судда ҳал этилади.
6. Мижозга хизмат кўрсатиш тартиби
6.1. Банк Мижознинг электрон тизим орқали юбориладиган ҳужжатларини соат 9.00 дан 16.30 гача қабул қилади.

6.2. Мижоз томонидан жорий операцион кунда юбориладиган ҳужжатлар Банкка соат 16.30 гача топширилиши ва тўлов топшириқномасининг “Ҳужжат санаси” майдончаси жорий операцион кун санасини ўз ичига олиши лозим. Ҳужжатлар Банкка соат 16.30 дан кейин келиб тушганда Банк келиб тушган ҳужжатлар бўйича операциялар ўтказишни рад этиш ҳуқуқига эга. Шунингдек, Ўзбекистон Республикасининг ваколатли органи томонидан Банк амалиёт куни узайтирилган тақдирда, электрон тўлов ҳужжатлари амалиёт куни тугашидан 30 дақика олдин жўнатилиши мумкин.  

6.3. Мижознинг шахсий ҳисобварағидан кўчирма кейинги куни шакллантирилади. Мижоз Банкка электрон тизим орқали юборилган тўлов ҳужжатларини кейинчалик ижро этишни топширади.
6.4. Тўлов топшириқномаси олинганда Банк Мижознинг ЭРИси тўғрилигини, ҳужжат реквизитлари тўлдирилишининг тўғрилигини, Мижознинг ҳисобварағида дебет сальдосининг вужудга келиш эҳтимолини текширади. Тўлов ҳужжатларини тузиш тўғрисидаги норматив ҳужжатларнинг талабларига номувофиқликлар, ноаниқликлар, қарама-қаршиликлар аниқланган тақдирда Банк уларни қабул қилмасликка ҳақли.
7. Бошқа шартлар
7.1. Ушбу Шартнома ҳар иккала тараф имзолаган пайтдан бошлаб кучга киради ва ____ йил “____” ___________даги __________-сонли банк ҳисобварағи шартномасининг амал қилиш муддати мобайнида амал қилади.
7.2. Тарафлар бекор қилишнинг тахминий санасидан 10 банк куни олдин бу ҳақда қарама-қарши тарафни ёзма равишда хабардор қилган ҳолда ушбу Шартноманинг амал қилишини муддатидан олдин бир тарафлама тартибда бекор қилишга ҳақли (3.1.5.-бандда назарда тутилган ҳоллар бундан мустасно).
7.3. Ушбу Шартномага барча ўзгартириш ва қўшимчалар ёзма равишда расмийлаштирилади, тарафларнинг ваколатли вакиллари томонидан имзоланади ҳамда унинг ажралмас қисми ҳисобланади.
7.4. Ушбу Шартнома ҳар қайси тараф учун бир нусхадан 2 асл нусхада тузилди, иккала нусха бир хил юридик кучга эга.

7.5. Шартномага иловалар:

- Электрон калитларни қабул қилиш-топшириш далолатномаси (1-илова);

- Мижоз томонидан Банкнинг электрон калитни қайтариш бўйича талаби бажарилмаган тақдирда Банк унинг ҳисобварағидан пул маблағларини ҳисобдан чиқаришига Мижознинг розилик хати (2-илова);

- Мижоз томонидан электрон калитларни олишга бериладиган ишончнома шакли (3-илова).
8. Тарафларнинг юридик манзиллари ва реквизитлари
	Банк
	Мижоз

	
	

	АТБ “InFinBank” 
	____________________________________

	
	

	
	

	Имзо __________________ М.Ў.
	Имзо __________________ М.Ў.


20__ йил “___” _______даги

_______-сонли Шартномага
1-илова

Қабул қилиш-топшириш
ДАЛОЛАТНОМАСИ
	______________ ш.
	____ йил “____” ______________


Кейинги ўринларда Банк деб аталадиган «InFinBank» АТБнинг _____________________ филиали номидан __________________________даги _______-сонли __________________________ асосида иш кўрувчи филиал бошқарувчиси _______________________, бир тарафдан, ва кейинги ўринларда Мижоз деб аталадиган __________________________________ номидан ______________________________ асосида иш кўрувчи ________________________________________, иккинчи тарафдан, ушбу далолатномани қуйидагилар тўғрисида туздилар:

1. Банк 20___ йил “___” _______даги __________-сонли шартномага мувофиқ “IKEY” электрон калитини вақтинча фойдаланишга топширади, Мижоз эса Шартномага мувофиқ ундан фойдаланиш ва уни эксплуатация қилишнинг барча шартларига риоя қилган ҳолда уни қабул қилади. Мижоз томонидан калит йўқотилган, шартномада кўрсатилган муддатда қайтарилмаган тақдирда, калит қиймати миқдорида тўлов ундиради.

	Топширди - Банк
	Қабул қилди - Мижоз

	
	

	АТБ “InFinBank” 
	____________________________________

	
	____________________________________

	
	____________________________________

	
	____________________________________

	
	____________________________________

	
	____________________________________

	
	____________________________________

	
	____________________________________

	
	

	
	

	Имзо __________________ М.Ў.
	Имзо __________________ М.Ў.


20__ йил “___” _________даги

___-сонли Шартномага

2-илова

	
	
	“InFinBank” АТБнинг __________________ филиали
бошқарувчиси ________________________________га
________________________________________________

(ташкилот номи)

раҳбари ____________________________________дан

(раҳбарнинг Ф.И.О.)


Ушбу билан, биз томонимиздан Банкнинг тегишли хабарномаси олинган пайтдан бошлаб 3 (уч) календарь куни мобайнида ЭРИнинг калитини қайтариш бўйича талаб бажарилмаган тақдирда Банк томонидан ______________________________нинг талаб қилиб 
                                                  (ташкилот номи)

олингунча депозит ҳисобварағидан ЭРИ ёпиқ калитининг қийматини ташкил этувчи _____________________________________________ миқдоридаги сумманинг ҳисобдан чиқарилишига ўз розилигимни билдираман.
Ташкилот номи
	Раҳбарнинг Ф.И.О.
	имзо

	
	М.Ў.


20__ йил “___” _________даги
___-сонли Шартномага
3-илова
Ишончнома
	______________ ш.
	____ йил “____” ______________


Ушбу билан __________________________________________________________________________________ манзилида жойлашган “____________________________________”_________ ўзининг ходими _________________________________________________________га (_____ йилда туғилган, паспорт серияси ________________, ________________ ИИБ томонидан ____ йил _________да берилган) АТБ “InFinBank” нинг ______________________ филиалида “Интернет-банкинг” тизими орқали электрон пул-ҳисоб-китоб ҳужжатларини алмашиш учун 1 дона i-key электрон калитини олиш ваколатини беради.
Ушбу ишончнома __________________________гача ҳақиқийдир.
	Раҳбар
	___________________________________________________________

(раҳбарнинг Ф.И.О. ва имзоси)

